
						উইকিসংকলন থেকে

					

					


					
					
					এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
চিত্রাঙ্গদা






চিত্রাঙ্গদা





কারে, দেব, করাইলে পান? কার তৃষা

মিটাইলে? সে চুম্বন, সে প্রেমসঙ্গম

এখনাে উঠিছে কাঁপি যে অঙ্গ ব্যাপিয়া

বীণার ঝঙ্কার সম, সে ত মাের নহে!

বহুকাল সাধনায় এক দণ্ড শুধু

পাওয়া যায় প্রথম মিলন, সে মিলন

কে লইল লুটি’, আমারে বঞ্চিত করি।

সে চিরদুর্লভ মিলনের সুখস্মৃতি

সঙ্গে করে’ ঝরে' পড়ে যাবে, অতিস্ফুট

পুস্পদলসম, এ মায়া-লাবণ্য মাের;

অন্তরের দরিদ্র রমণী, রিক্তদেহে

বসে' র'বে চিরদিনরাত। মীনকেতু,

কোন্ মহারাক্ষসীরে দিয়াছ বাঁধিয়া

অঙ্গসহচরী করি’ ছায়ার মতন-

কি অভিসম্পাত? চিরন্তন তৃষ্ণাতুর

লােলুপ ওষ্ঠের কাছে আসিল চুম্বন,

সে করিল পান। সেই প্রেমদৃষ্টিপাত

এমনি আগ্রহপূর্ণ, যে অঙ্গেতে পড়ে

সেথা যেন অঙ্কিত করিয়া রেখে যায়

বাসনার রাঙা চিহ্নরেখা, সেই দৃষ্টি

রবিরশ্মিসম, চিররাত্রিতাপসিনী

		 এই পাতা শেষ সম্পাদিত হয়েছে ০৬:৩৫টার সময়, ২৪ জুলাই ২০২১ তারিখে।

